
Inatsisartuni

12. oktober 2018

Inatsisartut Suleriaasianni § 37 imm. 1 naapertorlugu Naalakkersuisunut apeqqut
imaattog matumuuna sagqummiuppara.

Naalakkersuisunut apeqqut:

1. Nappaassuarmik kraeftimik eqqorneqartartut inoqarfinnit sorlerni
aggerfeqarpat?

2. Nappaassuarmik eqqorneqarsimasut ukiui ganoq agguataarsimappat?

3. Nappaassuarmik eqqugaasut nappaateqarnerannik ilisimatineqarnerat
sumi pisarpa? Najugaqarfigisaanni imalluunniit illoqarfimmi
napparsimaveqarfimmi?

4. Nappaateqalersut paasitinneqareerneranniit piffissaq qanoq sivisutigoq
suliarineqarnissaassa tunngannut ingerlasarpa?

(Inatsisartuni ilaasortaq Mikivsuk Thomassen, Inuit Atagatigiit)

Tunngavilersuut:

Nunatsinni nunanni avannarlernut sanilliulluta nappaammik kraeftimik eqqungaasut
annertunerusut paasissutissat kingulliit takutippaat, paasissutissaq tamanna
ernumaammernermik pilersitsivoq. Ilisimareerparput sineriammi
nakorsassaaleqisoqartartoq, aammattaarliu inuit peqqginnissagarfimmi
kiffartuunniarnerat nunatta isorartuunera peqqutaaqataalluni imaannanngissinnaasoq.
Tamassuma inuit sinniisaatut annertuumik iliuusegarnissamut pisussaaffilerpaatigut.
Pitsanngorsaanissamut iliuusissat ersarinnerusut angorusullugit
apeqquteqaateqgarpunga.

Kissaatigivara apeqqutikka ullut suliffiusut qulit gaangiutinnginneranni akineqarnissaat.



